პროექტი

საქართველოს მთავრობის
დადგენილება №
2020 წლის-- ქ. თბილისი

„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე


მუხლი 1
„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში (www.matsne.gov.ge, 23/05/2020, 470230000.10.003.022034) შეტანილ იქნეს ცვლილება და დადგენილების პირველი მუხლით დამტკიცებული წესის მე-14 მუხლს დაემატოს შემდეგი შინაარსის მე-5 პუნქტი:
„5. COVID-19-ის დიაგნოზის დადასტურებულ შემთხვევებზე ინფორმაცია (წინა საანგარიშგებო დღეს სტატისტიკურად  აღრიცხული ახალი შემთხვევების სახელობითი  სია ელექტრონული ფორმატით, მათი საკონტაქტო მონაცემების მითითებით) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ საჯარო სამართლის იურიდიული პირის ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ ყოველდღიურად მიეწოდება საქართველოს შინაგან საქმეთა სამინისტროს მმართველობის სფეროში მოქმედ საჯარო სამართლის იურიდიულ პირს - საზოგადოებრივი უსაფრთხოების მართვის ცენტრი „112“-ს (შემდგომში - საზოგადოებრივი უსაფრთხოების მართვის ცენტრი „112‘‘) (საზოგადოებრივი უსაფრთხოების მართვის ცენტრი „112“ ასევე, მართავს დღის მანძილზე მიღებულ შეტყობინებებს, რომელიც არ არის შესული ზემოაღნიშნულ ელექტრონულ სიაში), რომელიც პაციენტის საწყისი კლინიკური შეფასების მიზნით, აღნიშნულ ინფორმაციას აწვდის საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 4 აპრილის №150/ო ბრძანებით განსაზღვრულ ამბოლატორიულ დაწესებულებებს.“.

მუხლი 2
დადგენილება ამოქმედდეს გამოქვეყნებისთანავე.


              პრემიერ-მინისტრი                                                                            გიორგი გახარია


განმარტებითი ბარათი

„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე“ საქართველოს მთავრობის დადგენილების პროექტზე

ინფორმაცია სამართლებრივი აქტის პროექტის შესახებ


საქართველოს მთავრობის დადგენილების პროექტის შემუშავება განაპირობა საქართველოს შრომის, ჯანმრთელობისა და სოციალური დაცვის მინისტრის მიერ შემუშავებულმა პროტოკოლმა, რომლის მიხედვითაც ახალი კორონავირუსის (COVID-19) მსუბუქად მიმდინარე ფორმის მქონე პაციენტებში სამედიცინო მეთვალყურეობა განხორციელდება იზოლაციის პირობებში. შესაბამისად, ცვლილება შედის „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში და დამტკიცებული წესის მე-14 მუხლს ემატება მე-5 პუნქტი, რომლის მიხედვითაც COVID-19-ის დიაგნოზის დადასტურებულ შემთხვევებზე ინფორმაცია (წინა საანგარიშგებო დღეს სტატისტიკურად  აღრიცხული ახალი შემთხვევების სახელობითი  სია ელექტრონული ფორმატით, მათი საკონტაქტო მონაცემების მითითებით) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ საჯარო სამართლის იურიდიული პირის ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ ყოველდღიურად მიეწოდება საქართველოს შინაგან საქმეთა სამინისტროს მმართველობის სფეროში მოქმედ საჯარო სამართლის იურიდიულ პირს - საზოგადოებრივი უსაფრთხოების მართვის ცენტრი „112“-ს (შემდგომში - საზოგადოებრივი უსაფრთხოების მართვის ცენტრი „112‘‘) (საზოგადოებრივი უსაფრთხოების მართვის ცენტრი „112“ ასევე, მართავს დღის მანძილზე მიღებულ შეტყობინებებს, რომელიც არ არის შესული ზემოაღნიშნულ ელექტრონულ სიაში), რომელიც პაციენტის საწყისი კლინიკური შეფასების მიზნით, აღნიშნულ ინფორმაციას მიაწვდის საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 4 აპრილის №150/ო ბრძანებით განსაზღვრულ ამბოლატორიულ დაწესებულებებს.

საქართველოს მთავრობის დადგენილების პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტის მიღება გავლენას არ იქონიებს ბიუჯეტის საშემოსავლო და ხარჯვით ნაწილებზე, ასევე არ გამოიწვევს დამატებითი ასიგნებების გამოყოფას სახელმწიფო ბიუჯეტიდან. დადგენილების პროექტის მიღება არ ითვალისწინებს სახელმწიფოს მიერ ახალი ფინანსური ვალდებულებების აღებას.

ინფორმაცია ევროკავშირის სამართლებრივი აქტის შესახებ

ასეთი არ არსებობს.

საქართველოს მთავრობს დადგენილების პროექტის მოსალოდნელი შედეგები

[bookmark: _GoBack]დადგენილების პროექტის ამოქმედება გამოიწვევს ახლებური, კოორდინირებული საქმიანობის დანერგვას, რომლის ფარგლებშიც სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი, შესაბამის ინფორმაციას მიაწვდის საზოგადოებრივი უსაფრთხოების მართვის ცენტრი „112“-ს, ხოლო საზოგადოებრივი უსაფრთხოების მართვის ცენტრი „112“ აღნიშნულ ინფორმაციას მიაწვდის საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 4 აპრილის №150/ო ბრძანებით განსაზღვრულ ამბოლატორიულ დაწესებულებებს.

ბავშვის უფლებრივ მდგომარეობაზე პროექტის ზეგავლენის შეფასება

დადგენილების პროექტის მიღება გავლენას არ იქონიებს ბავშვის უფლებრივ მდგომარეობაზე.

საქართველოს მთავრობის დადგენილების პროექტის განხორციელების ვადები

დადგენილების პროექტი არ ითვალისწინებს რაიმე დავალებას, რომლის შესრულებაც საჭიროებს ვადას.

საქართველოს მთავრობის დადგენილების პროექტის ავტორი და წარმდგენი

პროექტის ავტორი და წარმდგენია საქართველოს შინაგან საქმეთა სამინისტრო.
